
 2021 йил – ёшларни қўллаб-қувватлаш ва аҳоли саломатлигини мустаҳкамлаш йили

№ 25 (9136)-son
O`zbekiston 
Respublikasi 

ijtimoiy-iqtisodiy 
gazetasi

1974-yil 1-yanvardan
chiqa boshlagan

@Qishloqhayoti_gazetasi2021-yil 10-iyun, payshanba e-mail: info@qishloqhayoti.uz

“КУМУШ ТОЛА” ХИРМОНЛАРИМИЗГА БАРАКА ИНДИ

Озуқа базаси бўлган тутзорларни 
ўғитлаш, суғориш, зараркунандаларга 
қарши курашиш масалалари доимо 
эътиборда бўлди. Натижада, респу-
бликамизда биринчилардан бўлиб 
пилла тайёрлаш бўйича белгиланган 
режа ортиғи билан уддаланди.

33 минг 629 қути ипак қурти замо-
навий усулда парваришланиб, жами 
1883 тонна пилла ҳосили етишти-
рилди ва шартномавий режа ортиғи 
билан уддаланди. Вилоят ҳокимлиги, 
соҳа мутахассислари билан бирга-
ликда олиб борилган саъй-ҳаракат, 
пиллакорларнинг моддий манфаат-
дорлигини оширишга қаратилган 

чора-тадбирлар натижасида ана 
шундай ютуқ қўлга киритилди. Поп, 
Тўрақўрғон, Норин, Мингбулоқ, На-
манган, Уйчи ва Учқўрғон туманлари 
заршунослари юксак хирмонга ўзлари-
нинг муносиб ҳиссаларини қўшдилар. 
Айниқса, Поп туманидаги “Ғанибой 
ота Янгиобод”, “Аломат яннар Дил-
шод”, Норин туманидаги “Ҳамзахўжа 
ота ўғли Мадаминхўжа”, “Зироатда 
қут-барака”, Наманган туманидаги 
“Зар дўст – замин зилол”, “Навбаҳор 
олтин толаси”, Чортоқ туманидаги 
“Муродилла уста пахтакор”, “Короскон 
3 қаҳрамон”, Учқўрғон туманидаги “То-
шпўлот ҳожи”, “Раҳбархон” фермер 

хўжаликлари пиллакорлари маррани 
баланд олди. Натижада, режадаги 56 
кг. ўрнига 75-95 кг. ҳосил етиштиришга 
муваффақ бўлинди.

Ҳали вилоятнинг тоғ олди ҳудуд-
ларида пилла териш жараёни давом 
этмоқда. Пиллакорларимиз бор куч ва 
ғайратлари, билим ва тажрибалари-
ни ишга солиб, қолган ҳосилни тўлиқ 
қабул масканларга териб топширади 
ва мустақиллигимизнинг шонли тўйига 
муносиб тўёна ҳозирлайди.

Раҳбархон ЯВМИНОВА,
Наманган ҳудудий “Агропилла” 
МЧЖ раҳбари, “Ўзбекистонда 

хизмат кўрсатган пиллачи”.

Наманганлик “кумуш тола” ижодкорлари 
жорий йилги пилла мавсумига ҳам ҳар 

қачонгидан-да пухта ҳозирлик кўрди. Ипак 
қуртини жонлантириш, парваришлаш хоналари 

мукаммал таъмирдан чиқарилди. Жойларни 
белгиланган иссиқлиқда сақлаб туриш учун 

зарур чора-тадбирлар белгиланди.

Ўзбекистон Республикаси Президентининг
Ф А Р М О Н И

ЕР МУНОСАБАТЛАРИДА ТЕНГЛИК ВА ШАФФОФЛИКНИ ТАЪМИНЛАШ, 
ЕРГА Б¤ЛГАН ҐУЈУЈЛАРНИ ИШОНЧЛИ ҐИМОЯ ЈИЛИШ ВА УЛАРНИ БОЗОР 

АКТИВИГА АЙЛАНТИРИШ ЧОРА-ТАДБИРЛАРИ Т¤ўРИСИДА
Ер участкаларини ажратишнинг барча 

учун тенг, шаффоф ва бозор тамойилларига 
асосланган тартибини жорий этиш, ерга оид 
мулкий ва ҳуқуқий муносабатларда барқа-
рорликни таъминлаш, ерларни муҳофаза 
қилиш, ер эгаларининг мулкий ҳуқуқларини 
кафолатлаш, шунингдек, ернинг иқтисодий 
қийматини белгилаш орқали уни фуқаролик 
ҳуқуқий муносабатлар объекти сифатида эр-
кин муомалага киритиш мақсадида:

1. Адлия вазирлиги, Бош прокуратура, 
Олий суд, Давлат солиқ қўмитаси ҳузуридаги 
Кадастр агентлиги, Қишлоқ хўжалиги вазир-
лиги томонидан кенг жамоатчилик вакиллари 
иштирокида ишлаб чиқилган ер тўғрисидаги 
қонунчиликни такомиллаштириш бўйича 
таклифлар маъқуллансин.

2. Шундай тартиб жорий этилсинки, унга 
мувофиқ 2021 йил 1 августдан бошлаб:

ер участкалари хусусий секторга – мулк 
ва ижара ҳуқуқи асосида, давлат органлари, 
муассасалари, корхоналари, фуқароларнинг 
ўзини ўзи бошқариш органларига (кейинги 
ўринларда – давлат ташкилотлари) – доимий 
фойдаланиш ҳуқуқи асосида ажратилади;

мерос қилиб қолдириладиган умрбод эга-
лик, доимий эгалик, вақтинча фойдаланиш 

ҳуқуқи билан ер ажратиш тартиби бекор қи-
линади, бунда илгари ажратилган ер участка-
ларига бўлган бундай ҳуқуқлар уларнинг эга-
ларида амалдаги тартибда сақланиб қолади;

ижарага олинган ер участкасида қонунчи-
ликда белгиланган тартибда қурилган кўчмас 
мулк объектига мулк ҳуқуқи бошқа шахсга 
ўтган тақдирда, ушбу объектга мулк ҳуқуқи 
билан биргаликда у жойлашган ер участка-
сига бўлган ижара ҳуқуқи ҳам янги мулкдорга 
ўтади;

қишлоқ хўжалигига мўлжалланган ер-
лар барча турдаги қишлоқ хўжалиги товар 
ишлаб чиқарувчилари иштирок эта оладиган, 
натижалари Қорақалпоғистон Республикаси 
Вазирлар Кенгаши, вилоятлар ва Тошкент 
шаҳар ҳокимларининг қарори билан тасдиқла-
надиган очиқ электрон танлов якунларига 
кўра, фақат ижара ҳуқуқи асосида ажрати-
лади;

қишлоқ хўжалигига мўлжалланмаган 
ерлар мулк ҳуқуқи ва ижара ҳуқуқи асосида 
электрон онлайн-аукцион орқали реали-
зация қилинади;

давлат ташкилотларига ер участкалари 
давлат ва жамоат эҳтиёжлари учун Қорақал-
поғистон Республикаси Вазирлар Кенгаши, 

вилоятлар ва Тошкент шаҳар ҳокимларининг 
қарори билан доимий фойдаланиш ҳуқуқи 
билан ажратилади;

барча ҳолларда ер участкалари фақат 
бўш турган ва захирага олинган ерлардан 
ажратилади, айни бир ҳужжат билан ёки бир 
вақтнинг ўзида ер участкасини олиб қўйиш, 
захирага олиш, бошқа шахсга ажратиш ер 
бериш тартибини бузиш ҳисобланади ва қо-
нунга мувофиқ жавобгарликка тортиш учун 
асос бўлади;

давлат-хусусий шериклик лойиҳалари ва 
ижтимоий фойдали мақсадларга эришишга 
қаратилган лойиҳаларни амалга оширишда 
ер участкалари давлат ташкилотига доимий 
фойдаланиш ҳуқуқи билан ажратилади, 
ушбу ерлар давлат-хусусий ёки ижтимоий 
шериклик тўғрисидаги битимнинг амал қилиш 
муддатига хусусий шерик, нодавлат нотижо-
рат ташкилоти ва фуқаролик жамиятининг 
бошқа институтларига ижарага берилиши 
мумкин;

кўп квартирали уй жойлашган ва унга ту-
таш ер участкаси, агар кўп квартирали уйдаги 
жойларнинг мулкдорларига бошқа ҳуқуқ билан 
тегишли бўлмаса, уларга умумий фойдала-
ниш учун Қорақалпоғистон Республикаси Ва-

зирлар Кенгаши, вилоятлар ва Тошкент шаҳар 
ҳокимлари томонидан доимий фойдаланиш 
ҳуқуқи асосида ажратилади.

3. Белгилансинки, Вазирлар Маҳкамаси 
2021 йил 1 августдан бошлаб, истисно тариқа-
сида, фақат қуйидаги ҳолларда ер участкала-
рини тўғридан-тўғри ижарага беришга ҳақли:

қишлоқ хўжалиги соҳасида илмий-тадқиқот 
ва тажриба синовлар амалга ошириш учун 
давлат илмий-тадқиқот ва таълим муасса-
саларига – Қишлоқ хўжалиги вазирлигининг 
таклифига асосан;

агросаноат кластерларига – ер участка-
си норматив қийматининг икки баравари миқ-
доридаги пул маблағи депозитга қўйилганда, 
Қишлоқ хўжалиги вазирлиги, Қорақалпоғистон 
Республикаси Вазирлар Кенгаши, вилоят ҳо-
кимининг таклифига асосан;

энг яхши таклифни танлаш орқали аниқла-
надиган, қиймати камида 10 миллион АҚШ 
доллари эквивалентида (ер майдони ҳажмига 
кўра ортиб боради) бўлган йирик инвестиция 
лойиҳасини амалга ошириш учун – лойиҳа 
қийматининг камида 10 фоизига тенг маблағ 
аввалдан махсус ҳисобрақамга жойлашти-
рилганда;

Чунки, иссиқ ҳарорат 
 тупроқни тез қуритаяпти. 
Ғалла ўрилган ер зудлик 
билан ҳайдалиб, ўрнига та-
крорий экин тезкорлик билан 
экилиши шу кун талаби бў-
либ турибди. Ғалласи ўрил-
ган ер суғорилмайди. Ана 
шу тажрибага қаерда амал 
қилинса, сувдан, вақтдан 
ютилади. 

Ёзёвон туманидаги 
“Яхши ният” фермер хўжа-
лигида бўлиб, ғаллазорга 
кираётган сувнинг меъёри-
ни текшириб юрган сувчилар 
ёнига бордик. Дала бошида 
Султонбек Бўронов қўлида-
ги кетмони билан тўсилган 
хас-хашакларни олиб, сувни 
равонлаштириб юрибди. 
Дала охирида юрган Хайрул-
ла Ҳайдаров сувнинг етиб 
келган, келмаганини шериги-
га айтиб уни кўпайтириш ёки 
камайтиришни қўли билан 
ишора қилиб турибди. Бир 
сув насоси захирада тахт 
қилиб қўйилган. Мабодо 
зарурат туғилса дарҳол уни 
ишга тушириш мумкин. 

Фермер Юнусали Эр-
гашев билан туман сув ис-
теъмолчилари уюшмаси 
ирригатори Юсуфжон Хол-
матов нариги даладан келиб 
қолишди.

– Насиб этса, ғалладан 
ҳам, пахтадан ҳам мўл ҳо-
сил оламиз, – деди фермер 
бошоқлари эгилиб қолган 
ғаллазорга ишора қилиб. – 
Бошоқли экинлардан гекта-
рига 70 центнердан ҳосил 
оламиз, деб турибмиз. Ҳар 
гектар ерга бир тонна кило-
грамм атрофида минерал 
ўғит аралашмаси солганмиз. 
Туман ирригаторлари ва сув 
истеъмолчилари уюшмаси 
мироблари ёрдамида мах-
сус хандақлар очиб, у орқа-
ли “шарбат” суви оқиздик. 42 
гектар пахта майдонининг 
ҳар гектаридан 40 центнер-
дан ошириб пахта хомашёси 
етиштирамиз. Харид нархла-
ри оширилган. Фермерлар 
учун берилаётган имтиёз-
лардан тўла фойдаланяп-
миз. 

ФАРўОНА ВИЛОЯТИ

ТОМЧИЛАТИБ, ЁМ¡ИРЛАТИБ 
СУ¡ОРИШ ТАЖРИБАСИ ТОБОРА 

КЕНГ ¯УЛОЧ ЁЙМО¯ДА
Вилоят сув хўжалиги тармоғи 

ходимларининг яқинда бўлиб ўтган 
йиғилишида тезлик билан бошоқли дон 
экинларига охирги сувни бериш кераклиги 
мутахассислар, соҳа раҳбарлари томонидан 
қайта-қайта такрорланди. Вилоят ҳокими 
Хайрулла Бозоров ўтказган йиғилишда 
ўримга кирган комбайннинг ғилдирагига лой 
ёпишмаса, демак, сўнгги суғориш ўз вақтида 
ўтмаган бўлади, деган фикр айтилди.

Ҳеч кимга сир эмаски, кар-
тошкачилик ўзига хос нозик соҳа. 
Экинни иқлим шароити ва тупроқ 
ҳолатига қараб жойлаштириш 
мўлжалдаги ҳосилни олишда 
муҳим аҳамият касб этади. Пар-
вариш жараёни, айниқса, ҳаша-
ротларга қарши курашиш зарур 
омиллардан ҳисобланади. Хўш, 
шундай экан тармоқни ривожлан-
тириш учун бир вақтнинг ўзида 
тўрт фаслга гувоҳ бўлиш мумкин 
бўлган бу воҳада аввало нима-
ларга эътибор қаратиш лозим? 
Зангиота туманида бўлиб ўтган 
амалий семинарда мана шулар 
ҳақида сўз борди.

Семинарда Қишлоқ хўжали-

ДАВОМИ 2-САҲИФАДА

ДАВОМИ 2-САҲИФАДА

ТОШКЕНТ ВИЛОЯТИ

ги вазри ўринбосари Алишер 
 Тўраев, вилоят ҳокимининг би-
ринчи ўринбосари Улуғбек Узоқов, 
туман ва шаҳар ҳокимлари ўрин-
босарлари, ҳамкор ташкилотлар, 
Германиянинг мамлакатимизда 
фаолият юритаётган “AGROVEP” 
компанияси ҳудудий вакллари, 
кластер жамоалари ва фермер-
лар иштирок этди.

– Воҳанинг табиати нисбатан 
салқинроқ ҳисобланган Паркент, 
Бўстонлиқ, Юқори Чирчиқ, Занги-
ота ва Ўрта чирчиқ туманлари-
да картошка етиштириш бўйича 
бой тажриба тўпланган, – дей-
ди вилоят ҳокимининг биринчи 
ўринбосари  Улуғбек Узоқов. – 

Масалан, Бўстонлиқ туманида 
ёмғирлатиб суғориш тажрибасини 
қўллаш асосида бир гектар ердан 
30 тоннагача ҳосил олинмоқда. 
Қолган туманларда эса бу кўрсат-
кич 20 тоннани ташкил этаётир. 
Демак, таҳлиллар илғор усул-
лардан самарали фойдаланиб, 
деҳқончилик қилиш лозимлигини 
кўрсатмоқда.

Тадбирда, “AGROVEP” компа-
нияси раҳбар ва мутахассислари 
томонидан кластер жамоалари ва 
фермерларга ғалладан бўшаган 

майдонларга такрорий экин си-
фатида жойлаштириладиган кар-
тошка уруғи навларини танлаш, 
экиш учун ерни қандай тайёрлаш, 
парвариш жараёнлари, биоло-
гик ишлов бериш бўйича тавсия-
лар ҳамда ҳосилни йиғиб олиш 
ва сақлаш бўйича маслаҳатлар 
берилди. Ўрни келганда шуни 
алоҳида таъкидлаш кераки, ушбу 
компаниянинг ҳудудий шуъбала-
ри мамлакатимизда анча йил-
лардан буён намунали фаолият 
юритиб келмоқда. Компаниянинг 

катта ҳажмли омборлари, кўплаб 
ихтисослашган техникалари ва 
маҳсулотни қайта ишлаш цехла-
ри мавжуд. Айни вақтда унинг 
таркибига кирувчи корхоналар-
да бир йилда 1 минг 342 гектар  
майдонда маҳаллий ва хорижий 
навларга оид серҳосил картошка 
турлари етиштирилмоқда. Ком-
пания ишончли, синовлардан 
муваффақиятли ўтган уруғлик 
навларига эга.

– Ҳар йили ғалладан бўша-
ган майдонларга такрорий экин 
сифатида картошка экиб, юқо-
ри даромад олиб келаяпмиз, – 
дейди Оҳангарон туманидаги 
“Мустақиллик туҳфаси” фермер 
хўжалиги раҳбари Сирожиддин 
Сожиддинов. – Бугунги семи-
нарда биз эришаётган даромад 
миқдорини янада ошириш имко-
ниятлари мавжудлигини англа-
дим. Ёмғирлатиб суғориш   бунинг 
асосий омили экан. Насиб этса бу 
йил  шу амалиётни қўллаймиз.

Тадбирда қатнашган фермер-
лар ўзлари учун мана шундай 
фойдали хулосалар олдилар.

Иброҳим ТОШЕВ,
“Qishloq  hayoti” мухбири.

Иккинчи нон µам мґл бґлади
Бу йил Тошкент вилоятида ғалладан бўшайдиган 

ялпи экин майдонларининг 9 минг 726 гектарига 
такрорий экин сифатида картошка экиш 

режалаштирилган. Бунинг учун 24 минг 478 
тонна уруғлик зарур бўлади. Айни вақтда 

унинг 4700 тоннаси Голландиядан олиб 
келинмоқда.

 Картошкачилик

¤ЗБЕКИСТОН 
ПРЕЗИДЕНТИ 

ЈАТАР ДАВЛАТИ 
ДЕЛЕГАЦИЯСИНИ 
ЈАБУЛ ЈИЛДИ
Ўзбекистон Республикаси 

Президенти Шавкат Мирзиёев
9 июнь куни Қатар Давлати

Бош вазири ўринбосари,
ташқи ишлар вазири шайх 

Муҳаммад бин Абдураҳмон 
Ол Соний бошчилигидаги 
делегацияни қабул қилди.

Кўп қиррали Ўзбекистон – Қатар муноса-
батларини янада ривожлантириш масалалари 
кўриб чиқилди.

Давлатимиз раҳбари икки томонлама ҳам-
корлик суръати кейинги йилларда жадаллашиб 
бораётганини мамнуният билан қайд этди. Ху-
сусан, юқори даражадаги ташрифлар ва сиёсий 
маслаҳатлашувлар ўтказилди, товар айирбош-
лаш кўрсаткичлари ўсмоқда. Ишбилармон-
лик ва туризм соҳаларидаги алмашинувларни 
рағбатлантириш мақсадида Қатар фуқаролари 
Ўзбекистонда бўлиши учун виза тартиби сод-
далаштирилди.

Ўзбекистон Президенти Қатар Амири шайх 
Тамим Ол Сонийни расмий ташриф билан мам-
лакатимизга келишга яна бир бор таклиф этди.

Қатар делегацияси раҳбари, ўз навбатида, 
илиқ қабул учун Ўзбекистон етакчисига сами-
мий миннатдорлик билдириб, Қатар Амирининг 
саломи ва эзгу тилакларини етказди.

Суҳбатда давлатимиз раҳбари биринчи нав-
батда савдо, инвестициявий, инновациявий, 
молиявий-техник соҳаларда, шунингдек, куни 
кеча имзоланган Ҳаво қатнови тўғрисидаги 
ҳукуматлараро битимга мувофиқ – транспорт 
соҳасида амалий шерикликни йўлга қўйиш ва 
кенгайтириш муҳим эканини таъкидлади.

Қўшма инвестиция жамғармасини таш-
кил этиш, Қатарнинг етакчи компаниялари ва 
банк-молия институтларини жалб қилган ҳолда 
саноат тармоқларида замонавий ишлаб чиқа-
ришларни ишга тушириш, мамлакатимизда 
қишлоқ хўжалиги маҳсулотларини чуқур қайта 
ишлаш, инфратузилмани модернизация қилиш 
бўйича истиқболли лойиҳаларни тез фурсатда 
тайёрлаш ва илгари суриш муҳимлиги қайд 
этилди.

Бундан ташқари, таълим, фан, маданият ва 
зиёрат туризми соҳаларида алмашинув дастур-
ларини амалга оширишдан икки мамлакат ҳам 
манфаатдор экани таъкидланди.

Халқаро сиёсатга доир ва минтақавий кун 
тартибидаги долзарб масалалар юзасидан ҳам 
фикр алмашилди. Қатар ташқи сиёсий идора-
си раҳбари Ўзбекистоннинг Афғонистондаги 
вазиятни тинч йўл билан ҳал этишга ва ушбу 
мамлакатнинг иқтисодий тикланишига кўма-
клашиш борасидаги фаол саъй-ҳаракатларини 
юксак баҳолади ва қўллаб-қувватлади.

ЎзА

Ер тўғрисидаги қонунчиликни такомиллаштириш бўйича таклифлар маъқулланди

“Green Economy Financing Facility” (GEFF) 
бўйича битимга кўра, ЕТТБ хусусий қарз олув-
чиларни қайта молиялаштириш учун ҳамкор 
банкларга кредит маблағларни тақдим эт-
моқда. Ушбу маблағлар ЕТТБнинг яшил иқти-
содиётга ўтиш, иссиқхона газлари чиқишини 
қисқартириш ва энергия самарадорлигини 
оширишга оид глобал стратегиясига мувофиқ 
иқлимга таъсирни камайтирувчи лойиҳаларга 
йўналтирилади. 

Хусусан, банк мижозлари томонидан “яшил 
банкинг” мезонлари асосида амалга ошири-
лаётган лойиҳалар учун ЕТТБ томонидан 25 
млн. АҚШ долларигача бўлган миқдорда кре-
дит линиясини жалб қилиш бўйича келишувга 
эришилди. Шунингдек, банк олдига қўйилган 
вазифаларни сифатли бажариш мақсадида 
GEFF дастури доирасида яшил иқтисодиёт 
йўналишидаги сифатли лойиҳаларни муваф-
фаққиятли молиялаштириш ва энг мақбул 
ечимларни таъминлашда Ўзсаноатқурилиш-
банк ходимларига техник кўмак кўрсатиш учун 
маҳаллий ва чет эллик экспертларни жалб 
этишга алоҳида эътибор қартилмоқда. 

Маълумки, Президент қарорига мувофиқ, 
мамлакатимизнинг 2019-2030 йиллар даврида 
“яшил” иқтисодиётга ўтиш стратегияси тас-
диқланган. Ҳужжатга мувофиқ, инновацион 
“яшил” лойиҳа ва инвестициялар, хусусан, 
“яшил”  иқтисодиётга босқичма-босқич ўтишни 

(Боши 1-саҳифада)
чет эл инвестициялари иштирокида-

ги корхоналарга, халқаро бирлашмалар 
ва ташкилотларга, чет эллик юридик ва 
жисмоний шахсларга – ижарага олиш 
ҳуқуқини олганлик учун бозор қийматида 
ҳақ тўлаган ҳолда (халқаро бирлашмалар 
ва ташкилотлардан ташқари).

4. Маҳаллий давлат ҳокимияти ор-
ганларининг ер муносабатларига оид 
қуйидаги ваколатлари, улар юзасидан 
қарор, фармойиш ёки бошқа турдаги 
ҳужжат қабул қилиш ҳуқуқи 2021 йил 
1 августдан бекор қилинсин:

ер участкаларини тўғридан-тўғри 
ажратиш, фойдаланишга бериш, келгу-
сида ажратиш учун захиралаш, бирикти-
риш, ободонлаштириш учун бериш ёки 
ерларни бошқача йўл билан тасарруф 
қилиш, бундан мазкур Фармонга мувофиқ 
ер участкаларини давлат ташкилотларига 
доимий фойдаланишга ажратиш, очиқ 
танлов якунларини тасдиқлаш, ижара 
шартномасини имзолаш, ер участкала-
рини хусусийлаштириш натижаларини 
расмийлаштириш бўйича ваколатлар 
мустасно;

туман ва шаҳар маҳаллий давлат ҳо-
кимияти органлари томонидан ер участ-
каларига бўлган ҳуқуқларни белгилаш, 
эътироф этиш, ўзгартириш, бекор қилиш;

суғориладиган ерларни суғорилмайди-
ган ерлар тоифасига ёки бошқа ер тоифа-
сига, суғорилмайдиган қишлоқ хўжалиги 
ерларини бошқа ер тоифасига ўтказиш;

жамоа боғдорчилиги, узумчилиги ва 
полизчилиги ҳамда ёрдамчи қишлоқ хў-
жалигини юритиш учун ер бериш;

хусусийлаштириладиган ер участкала-
рига нисбатан инвестиция мажбуриятлари 
ёки хусусий мулкни эркин тасарруф этиш-
ни чеклайдиган бошқа мажбуриятларни 
белгилаш.

5. Қонунчилик ҳужжатларида ушбу 
Фармонда белгиланганидан бошқача 
тартибда ер участкаларини ажратишни 
назарда тутувчи барча тартиблар, имти-
ёз ва истиснолар 2021 йил 1 августдан 
тўлиқ бекор қилинсин.

Давлат ҳокимияти органлари томо-
нидан ер участкаларини тўғридан-тўғри 
ажратиш ёки бошқача тарзда имтиёз ва 
истиснолар белгилаш ташаббуси би-
лан чиқиш тақиқлансин.

Молия вазирлиги (Т.А.Ишметов) бир ой 
муддатда алоҳида ижтимоий ҳимоя қили-
надиган шахсларга, шунингдек, ер участ-
калари давлат ва жамоат эҳтиёжлари учун 
олиб қўйилган шахсларга ер участкала-

Ўзбекистон Республикаси Президентининг
Ф А Р М О Н И

ЕР МУНОСАБАТЛАРИДА ТЕНГЛИК ВА ШАФФОФЛИКНИ ТАЪМИНЛАШ, ЕРГА Б¤ЛГАН ҐУЈУЈЛАРНИ 
ИШОНЧЛИ ҐИМОЯ ЈИЛИШ ВА УЛАРНИ БОЗОР АКТИВИГА АЙЛАНТИРИШ ЧОРА-ТАДБИРЛАРИ Т¤ўРИСИДА

рини электрон онлайн- аукцион орқали 
сотиб олиш харажатларини тўлиқ ёки 
қисман қоплаб бериш тартибини Вазир-
лар Маҳкамасига киритсин.

6. Вазирлар Маҳкамаси бир ой муд-
датда:

“Ер участкаларини ажратиш ва улар-
дан фойдаланиш тартиби такомиллашти-
рилиши муносабати билан Ўзбекистон 
Республикасининг Ер кодексига ўзгартиш 
ва қўшимчалар киритиш тўғрисида”ги;

“Ер ҳисоби ва давлат кадастрларини 
юритиш тизими такомиллаштирилиши 
муносабати билан Ўзбекистон Респуб-
ликасининг айрим қонун ҳужжатларига 
ўзгартиш ва қўшимчалар киритиш тўғри-
сида”ги;

“Қишлоқ хўжалигига мўлжалланма-
ган ер участкаларини хусусийлаштириш 
тўғрисида”ги Ўзбекистон Республикаси 
Қонунига ўзгартириш ва қўшимчалар ки-
ритиш тўғрисида”ги қонун лойиҳаларини 
Олий Мажлис Қонунчилик палатасига 
киритсин.

7. Иқтисодий тараққиёт ва камбағал-
ликни қисқартириш вазирлиги (Ж.Қўчқо-
ров):

бир ой муддатда “Қишлоқ хўжалиги-
га мўлжалланмаган ер участкаларини 
хусусийлаштириш тўғрисида”ги Ўзбекис-
тон Республикасининг Қонунига асосан 
доимий фойдаланиш (эгалик қилиш) ёки 
мерос қилиб қолдириладиган умрбод эга-
лик қилиш ҳуқуқлари асосида берилган 
ер участкаларини хусусийлаштириш тар-
тибига доир норматив-ҳуқуқий ҳужжатлар 
лойиҳаларини;

Адлия вазирлиги ва Қишлоқ хўжалиги 
вазирлиги билан биргаликда уч ой муд-
датда қишлоқ хўжалиги маҳсулотлари-
ни етиштиришда деҳқон хўжаликлари 
улушини ошириш бўйича таклифларни 
Вазирлар Маҳкамасига киритсин.

8. Ушбу Фармон расман эълон қи-
линган кундан бошлаб Ўзбекистон Рес-
публикаси Ер кодексига тегишли ўзгар-
тиш ва қўшимчалар киритилгунига қадар 
Қорақалпоғистон Республикаси Вазирлар 
Кенгаши, вилоятлар, Тошкент шаҳар, ту-
манлар ва шаҳарлар маҳаллий вакиллик 
ва ижро ҳокимияти органлари томонидан 
мазкур Фармонда назарда тутилгани-
дан бошқача тартибда ер участкала-
рини ажратиш қатъиян тўхтатилсин.

9. Ер тўғрисидаги қонун бузили-
ши ҳолатларини барвақт аниқлаш ва 
уларнинг олдини олишга қаратилган 
фаолиятни мувофиқлаштириш бўйича 
Республика кенгаши (кейинги ўринлар-

да – Республика кенгаши) ва жойларда 
ҳудудий кенгашлар ташкил этилсин, улар-
нинг таркиби 1 ва 2-иловаларга мувофиқ 
тасдиқлансин.

Қуйидагилар Республика ва ҳудудий 
кенгашларнинг асосий вазифалари этиб 
белгилансин:

ер тўғрисидаги қонунчилик ҳужжат-
ларини қўллашда вужудга келаётган му-
аммоларни аниқлаш, уларни бартараф 
этиш, шу жумладан, қонунчилик ҳуж-
жатларини такомиллаштириш бўйича 
таклифлар ишлаб чиқиш;

ердан оқилона фойдаланиш бўйи-
ча илғор хорижий тажрибаларни ўрга-
ниб, миллий хусусиятларни инобатга 
олган ҳолда уларни жорий этиш бўйича 
таклифлар тайёрлаш;

ер тўғрисидаги қонунчилик ҳужжатла-
рига риоя этилиши аҳволини мунтазам 
ўрганиб бориш, соҳада ҳуқуқни қўллаш-
нинг ягона амалиётини шакллантириш;

ерга оид қонунчилик ҳужжатлари 
ижросини бевосита таъминлаш ва давлат 
назоратини олиб боришга масъул давлат 
органларининг соҳага доир фаолиятини 
ўрганиб, мувофиқлаштириб бориш, теги-
шлича ушбу органлар ва уларнинг қуйи 
тузилмалари раҳбарларининг ҳисобот-
ларини эшитиш;

ерларни, айниқса, қишлоқ хўжалигига 
мўлжалланган ерларни муҳофаза қилиш, 
қонун бузилиши ҳолатларини барвақт 
аниқлаш ва олдини олишга қаратилган 
чора-тадбирларни белгилаш ва амалга 
ошириш;

ерга оид қонунчилик ҳужжатлари 
ижросини таъминлаш ҳамда қонун бу-
зилиши ҳолатларининг олдини олишда 
кенг жамоатчилик, оммавий ахборот 
воситалари, халқаро ташкилотлар билан 
ҳамкорликни ташкил этиш;

ер ажратиш ва ундан фойдаланиш 
жараёнларига ахборот-коммуникация 
воситаларини кенг жорий қилиш орқали 
соҳада рақамлаштириш жараёнларини 
тезлаштиришга кўмаклашиш;

ерга оид қонунчилик ҳужжатлари 
ижросини таъминлаш самарадорлиги-
ни оширишга оид бошқа масалаларни 
кўриб чиқиш.

10. Ер тоифасидан қатъи назар барча 
турдаги ер участкалари ҳамда бино-ин-
шоотларга бўлган ҳуқуқларни давлат 
рўйхатидан ўтказмаслик ҳолатларини 
аниқлаш, ер участкаларининг ўзбошим-
чалик билан эгаллаб олинишига ва чега-
раларини ўзбошимчалик билан ўзгарти-
ришга йўл қўймаслик чораларини кўриш, 

ердан мақсадли фойдаланилиши устидан 
давлат назорати Давлат солиқ қўмитаси 
ҳузуридаги Кадастр агентлиги томонидан 
амалга оширилиши маълумот учун қабул 
қилинсин.

Ер участкаларидан мақсадсиз фойда-
ланиш ҳолатларини ўз вақтида аниқлаш 
ва чора кўриш учун Давлат солиқ қўми-
таси ҳузуридаги Кадастр агентлиги хо-
димлари масъул эканлиги белгилансин.

Давлат солиқ қўмитаси ҳузуридаги 
Кадастр агентлиги органларига ер участ-
каларидан мақсадсиз фойдаланиш ҳо-
латлари аниқланганда Ўзбекистон Рес-
публикаси Ер кодексининг 36-моддасига 
мувофиқ ушбу ер участкаларига бўлган 
ҳуқуқни бекор қилиш, ўзбошимчалик би-
лан эгалланган ер майдонида ноқонуний 
қурилган иморатларни бартараф этиш 
юзасидан тўғридан-тўғри судга мурожаат 
қилиш ҳуқуқи берилсин.

Давлат солиқ қўмитаси ҳузуридаги 
Кадастр агентлиги Адлия вазирлиги би-
лан бирга ер тўғрисидаги қонунчилик, 
шу жумладан, янги қонунчилик ҳужжат-
ларининг мазмун-моҳиятини ижрочилар 
ҳамда аҳоли ўртасида кенг тушунтириш 
ишларини ташкил этсин.

11. Белгилаб қўйилсинки:
Бош прокуратура, Қорақалпоғистон 

Республикаси, вилоятлар ва Тошкент 
шаҳар прокуратуралари тегишлича Рес-
публика кенгаши ва ҳудудий кенгашлар-
нинг ишчи органи ҳисобланади;

Республика кенгаши ва ҳудудий 
кенгашлар йиғилишлари ҳар чоракда 
камида бир маротаба ўтказилади, Рес-
публика кенгаши ва ҳудудий кенгашлар 
йиғилиш ларига давлат органлари раҳ-
барлари, жамоат ташкилотлари ва ом-
мавий ахборот воситалари вакиллари 
таклиф этилиши мумкин;

ҳудудий кенгашлар ўз фаолияти 
тўғрисида ҳар чоракда Республика кен-
гашига ҳисобот беради.

12. Қорақалпоғистон Республикаси 
Жўқорғи Кенгеси ва Вазирлар Кенгаши 
раислари, вилоятлар, Тошкент шаҳар, 
туманлар ва шаҳарлар ҳокимлари бир 
ой муддатда тегишли маҳаллий вакил-
лик ва ижро ҳокимияти органлари то-
монидан 2019 йил 1 январдан ҳозирга 
қадар қабул қилинган ер участкалари-
ни бериш ва олиб қўйиш билан боғлиқ 
барча ҳужжатларнинг ягона рўйхатини 
тасдиқлаб, уларни Қорақалпоғистон 
Республикаси, вилоятлар ва Тошкент 
шаҳри бўйича умумлаштирсин ҳамда 
Бош прокуратура ва Адлия вазирлигига 

тақдим этсин.
Бош прокурор Н.Т.Йўлдошев Респуб-

лика кенгаши ва ҳудудий кенгашлар 
фаолиятини самарали ташкил этиш, 
ер тўғрисидаги қонунчилик ҳужжатлари 
нормаларининг бузилишига, шу жумла-
дан, ер участкаларини бериш ва олиб 
қўйиш билан боғлиқ ҳужжатларни қалба-
килаштириш ҳолатларига йўл қўймаслик 
юзасидан қатъий прокурор назоратини 
ўрнатиш, айбдор шахсларга нисбатан 
жиноий жавобгарликнинг муқаррарлиги-
ни таъминлаш учун жавобгар эканлиги 
белгилансин.

13. Белгилансинки:
электрон онлайн-аукцион ва очиқ 

танловга қўйиш учун ер участкаларини 
танлаш, келишиш, аукцион ва танловда 
иштирок этиш учун мурожаатларни қа-
бул қилиш, аукцион ва танловни ўтка-
зиш, унинг натижаларини расмийлашти-
риш билан боғлиқ барча жараёнлар, 
истисноларсиз фақат электрон ахборот 
тизимларидан фойдаланган ҳолда, элек-
трон ҳужжат алмашинуви йўли билан 
амалга оширилади;

маҳаллий давлат ҳокимияти органла-
рининг ер муносабатларига доир барча 
қарорларини қабул қилиш улар томо-
нидан қабул қилинадиган қарорларни 
ишлаб чиқиш, келишиш ва рўйхатдан 
ўтказишнинг ягона электрон – “E-qaror” 
тизими орқали, ушбу қарорларда ер 
участкасига доир географик маълумот-
лар ва хариталарни шакллантириш эса 
“Кадастр ва рўйхатдан ўтказиш инте-
грациялашган ахборот тизими” орқали 
автоматик равишда амалга оширилади;

ҳуқуқий экспертиза якуни бўйича 
ҳудудий адлия органларининг ижобий 
хулосаси мавжудлиги маҳаллий давлат 
ҳокимияти органлари томонидан ер муно-
сабатларига доир ҳужжатларни қабул қи-
лишнинг мажбурий шарти ҳисобланади.

Ахборот технологиялари ва комму-
никацияларини ривожлантириш вазир-
лиги (Ш.М.Садиков), Адлия вазирлиги 
(Р.К.Давлетов), Давлат активларини 
бошқариш агентлиги (А.Ж.Ортиқов), 
Давлат солиқ қўмитаси ҳузуридаги Ка-
дастр агентлиги (Ф.К.Умаров) бир ой 
муддатда мазкур банд талабларидан 
келиб чиққан ҳолда, тегишли ахборот 

тизимлари фаолиятини такомиллашти-
риш ва уларни ўзаро интеграция қилиш 
чораларини кўрсин.

14. Вазирлар Маҳкамаси икки ой 
муддатда:

Қишлоқ хўжалиги мақсадлари учун 
ер участкаларини ижарага беришнинг 
маъмурий регламенти;

Ер участкаларини давлат ва жа-
моат эҳтиёжлари учун доимий фой-
даланишга ажратишнинг маъмурий 
регламенти;

Йирик инвестиция лойиҳаси-
ни амалга ошириш учун энг яхши 
таклифни танлаб олишнинг маъмурий 
регламентини тасдиқласин.

15. Ўзбекистон Республикаси Прези-
дентининг ва Ўзбекистон Республика-
си Ҳукуматининг айрим ҳужжатларига 
3-иловага мувофиқ 2021 йил 1 августдан 
ўзгартириш ва қўшимчалар киритилсин.

16. Ўзбекистон Республикаси Прези-
дентининг ва Ўзбекистон Республикаси 
Ҳукуматининг айрим ҳужжатлари 4-ило-
вага мувофиқ 2021 йил 1 августдан ўз 
кучини йўқотган деб ҳисоблансин.

17. Адлия вазирлиги манфаатдор 
вазирлик ва идоралар билан биргаликда 
икки ой муддатда қонунчиликка ушбу 
Фармондан келиб чиқадиган ўзгарти-
риш ва қўшимчалар тўғрисида Вазирлар 
Маҳкамасига таклифлар киритсин.

18. Мазкур Фармоннинг ижросини 
самарали ташкил этишга масъул ва шах-
сий жавобгар этиб Ўзбекистон Респуб-
ликаси Бош вазирининг ўринбосарлари 
Ш.М.Ғаниев ва Ж.А.Қўчқоров, Ўзбекис-
тон Республикасининг Бош прокурори 
Н.Т.Йўлдошев белгилансин.

Фармон ижросини ҳар чоракда 
муҳокама қилиб бориш, ижро учун 
масъул идоралар фаолиятини муво-
фиқлаштириш ва назорат қилиш Ўзбе-
кистон  Республикасининг Бош вазири 
 А.Н.Арипов ҳамда Ўзбекистон Респуб-
ликаси Президенти Администрацияси 
раҳбари З.Ш.Низомиддинов зиммасига 
юклансин.

Амалга оширилаётган чора-тадбир-
лар натижадорлиги юзасидан 2021 йил 1 
октябрга қадар, кейинчалик ҳар чоракда 
Ўзбекистон Республикаси Президентига 
ахборот берилсин.

Ўзбекистон Республикаси 
 Президенти               Ш.МИРЗИЁЕВ

Тошкент шаҳри,
2021 йил 8 июнь

кўзда тутувчи лойиҳаларни молиялаштиришда 
хусусий секторнинг фаоллашувини қўллаб-қув-
ватлаш, шунингдек, Ўзбекистон банк тизими 
вакилларини “яшил” инвестицияларни жалб 
этиш борасида рағбатлантириш бўйича вази-
фалар белгилаб берилган.

Қайд этиш лозимки, молиявий кўмакнинг 
Халқаро молия корпорацияси ҳамда ЕТТБ  
иштирокидаги лойиҳаларни  ҳаётга тадбиқ 
этиш жараёнида ўзига хос янги импульсга 
эга бўлган ушбу кўриниши Ўзсаноатқурилиш-
банк тизимида анча йил аввал Жаҳон банки 
ҳамкорлигида жорий этилган эди. Шу аснода 
бугунги кунга келиб, банк томонидан умумий 
қиймати 91 млн. АҚШ долларига тенг бўлган 
20 та “яшил” лойиҳа молиялаштирилди.

GEFF дастури доирасида жалб этилган 
янги кредит линияси Ўзсаноатқурилишбанк 
томонидан кичик ва ўрта бизнес ҳамда хусусий 
тадбиркорлик субъектларидан таркиб топ-
ган “Яшил банкинг” иштирокчиларига  тақдим 
этилаётган хизматлар доирасини кенгайти-
ради, ишлаб чиқариш ва хизмат кўрсатиш 
соҳасидаги мижозлар (корхоналар)нинг мо-
лиялаштиришдан фойдаланиш имкониятини 
янада оширади. 

Risk Sharing Facility (RSF) дастурининг 
мақсади эса мамлакатда ўрта ва кичик тад-
биркорликнинг молиялаштиришдан фойдала-
ниш имкониятини яхшилашдан иборат. Дастур 

доирасида ЕТТБ Ўзсаноатқурилишбанкнинг 
ҳар бир тақдим этган мижозлар лойиҳалари 
билан боғлиқ бўлган рискни паритет принципи 
асосида 7 йил муддатгача ўз зиммасига олишга 
 тайёр (биргаликда молиялаштириш ёки кафо-
лат бериш орқали). Бунда ЕТТБнинг дастур-
даги энг юқори иштирок миқдори 20 миллион 
АҚШ долларини ташкил этади. Кредитлаш 
шартлари Ўзсаноатқурилишбанк томонидан 
ЕТТБ билан келишилган ҳолда аниқланади. 
Кредитларни бошқариш ҳамда мониторингини 
олиб бориш Ўзсаноатқурилишбанк эксперт-
ларининг саъй-ҳаракатлари орқали амалга 
оширилади. Кредитлаш “Таваккалчиликларни 
тақсимлаш механизми” дастури кўмагида АҚШ 
доллари ва еврода тақдим этилади ва шу-
нингдек, миллий валютада кредит беришнинг 
потенциал имкониятларини назарда тутади.

Банкнинг RSF дастуридаги иштироки лойи-
ҳавий молиялаштириш жараёнида рискларни 
тақсимлаш ҳисобига иқтисодий капиталдан 
самарали фойдаланиш ва юксак инвести-
цион рейтингга эга бўлган халқаро молиявий 
муассаса томонидан ЕТТБнинг кредит гаров-
ларини  қабул қилиш, Ўзсаноатқурилишбанк 
мутахассисларининг кредит таклифларини 
шакл лантириш, молиявий таҳлил ва модел-
лаш, шунингдек, лойиҳаларни мониторинг 
қилишда рискларни баҳолаш бўйича кўник-
маларини ошириш имконини беради.

Тадбир доирасида томонлар Ўзбекистон-
даги яшил лойиҳаларнинг амалга оширилиш 
ҳолатини кўриб чиқиш билан бирга, респуб-
ликада яшил иқтисодиётни молиялаштириш 
жараёнларини янада ривожлаништириш омил-
лари ҳамда GEFF ва RSF дастурларининг 
истиқболларини муҳокама қилишди.

Банк Ахборот хизмати

ТОМЧИЛАТИБ, ЁМ¡ИРЛАТИБ СУ¡ОРИШ ТАЖРИБАСИ 
ТОБОРА КЕНГ ¯УЛОЧ ЁЙМО¯ДА

(Боши 1-саҳифада)
2015 йили 9 гектар ерга Жаҳон 

банки маблағи билан томчилатиб 
суғориш технологиясини ўрнатган-
миз. Ундан унумли фойдаланиб 
келмоқдамиз. Биргина мен эмас, 
тумандаги барча фермерлар ҳам 
сувдан қийналаётгани йўқ. Сув тақ-
чил бўлса мўл ҳосил олиб бўлар-
миди!?

Дарҳақиқат, бу туманда сув тақ-
чиллигининг олдини олиш бўйи-
ча аниқ чора-тадбирлар ишлаб 
чиқилган. Томчилатиб суғориш тех-
нологиясини ўрнатиш ўтган йилга 
қараганда анча кўпайган. Ғалла-
зорларни ёмғирлатиб суғоришга 
ўтказиш тажрибаси ҳам дадил қўл-
ланилмоқда. Ёмғирлатиб суғоришга 
ўтказиш натижасида ҳосилдорлик 
10-15 центнергача кўпаймоқда.

Туман ирригаторлари билан 
сув истеъмолчилари уюшмаси 
мироблари бир ёқадан бош чиқа-
риб ишлаганлари натижасида 
бир қатор муваффақиятлар қўлга 
киритилмоқда. Бунга эришишда 
туман ирригация бўлимига кўп 
йиллар бошчилик қилган Араб-
жон Фозиловнинг хизмати катта. 
У ўз меҳнат фаолияти давомида 
кўплаб шогирдлар етиштириб 
чиқарди. Бундан бир неча ой ил-
гари Арабжон ака ўз ўрнини яқин 
шогирди, сув истеъмолчилари 
уюшмаси бошлиғи лавозимда 
ишлаб келаётган Бехзод Холму-
роджоновга бўшатиб берди. Араб-
жон Фозиловни жамоа пенсияга 
кузатишмади. У ирригация бўлими 
бош гидрометри вазифасига ўкта-
зилди. Икки жамоанинг раҳбарлар-
га билдирган фикрлари тўғри эди. 
Буни қарангки, Арабжон ака ўзи 
иноқ ва аҳиллигини таъминлашга 
жон куйдирган 100 дан ортиқ турли 
ёшдаги мироблар, ирригаторлар, 

техник ва идора ходимлари бир 
оила фарзандларидек иш юритиб 
бошқа туманларга ибрат намуна-
ларини кўрсатяпти.

Уларнинг ибрати шундаки, 
биринчидан иқтисоднинг касод 
бўлишига йўл қўйишмади. СИУ 
ҳисобига қилинган иш эвазига 
маблағ туширишга катта эъти-
бор қаратилди. Тўпланган маблағ 
эвазига 1 та янги экскаватор, 1 та 
“Лада-Веста кросс” енгил автома-
шинасини лизинг орқали сотиб 
олишди. Экскаваторга буюртма 
кўп. Енгил автомашинани эса икки 
жамоа аъзолари якдиллик билан 
Арабжон Фозиловга хизмат вази-
фасида фойдаланиш учун совға 
қилиб беришди. 

Туманнинг барча экин ерлари 
Катта Фарғона канали, Катта Ан-
дижон каналидан сув олади. 202 
гектар ер эса Жанубий Фарғона 
каналидан сув ичади. Бошқа кела-
диган манба йўқ. Демак ҳар қатра 
сув ҳисобда бўлиши, тежаб-тер-
габ фойдаланилиши шарт. Бунга 
эришиш учун эса тинимсиз меҳнат, 
ҳушёрлик лозим. Ирригация бў-
лимида ҳам, сув истеъмолчилари 
уюшмасида ҳам олий маълумотли 
мутахассислар билан бир қатор-
да Қува ирригация ва мелиора-

ция коллежини, Қува агросаноат 
коллежини битирган кўплаб ўрта 
махсус маълумотли ёшлар ишла-
шади. Уларнинг ёнига яна ёшлар 
келиб қўшилишмоқда. Ҳамма бир 
ёқадан бош чиқариб ишламоқда.

Марказий Фарғона ерлари-
нинг чўл ҳудудида қад ростлаган 
Ёз ёвон туманида қишлоқ хўжали-
гини ривож лантириш, экинлардан 
мўл ҳосил етиштириш кўп жиҳатдан  
сувчилар меҳнатига боғлиқ эканини 
кўпчилик билса керак.

– Сувдан тежамкорлик билан 
фойдаланмоқдамиз, – дейди туман 
ирригация бўлими бошлиғи Беҳзод-
бек Холмуроджонов. – Режа бўйи-
ча 1200 гектар ерда томчилатиб 
суғориш технологиясини ўрнатиш 
ишлари жадал боряпти. Ҳозиргача 
1000 гектар ердаги пахтазорда қу-
рилиш ишлари тугаб, янги усулда 
суғориш бошланди. Жами 850 ки-
лометрга чўзилган сув йўлларини 
вақтида тозалаб, равонлаштириш 
орқали ҳам сув исрофгарчилиги-
га йўл қўймаяпмиз. Мақсадимиз, 
фермерларимиз олдига қўйилган 
фазифаларнинг муваффақиятли 
бажарилишига муносиб ҳисса қў-
шишдир.

Ҳамиджон БУРҲОНОВ,
“Qishloq hayoti” мухбири.

¤зсаноатіурилишбанк ва 
ЕТТБ ґртасида

янги битимлар имзоланди

Кеча Ўзсаноатқурилишбанк ва Европа 
тикланиш ва тараққиёт банки ўртасида 

ЕТТБнинг “Яшил иқтисодиётни молиялаштириш 
механизми” (“Green Economy Financing Facility”) ва 

“Таваккалчиликларни тақсимлаш механизми” 
(“Risk Sharing Facility”) дастурларидаги иштироки 

бўйича битимларни имзолаш маросими бўлиб 
ўтди. Тадбир ЕТТБ президентининг биринчи 

ўринбосари Юрген Ригтеринк раҳбарлигидаги 
делегациянинг мамлакатимизга ташрифи 

доирасида ташкил этилди.



Бу кунларни

“Лўғумбек” насос станцияси фойдаланишга топширилди

Тадбиркорлар ва сармоядорлар диііатига!

очиі танлов савдоларига таклиф этади!
“KO’CHMAS MULK XIZMATLARINI KO’RSATISH JAMIYATI” МЧЖ

 Эълон

¤збошимчалик жазосиз іолмайди
уйларнинг ички тузилмаларига ўзгартириш киритиш кўп қаватли 

уйнинг бардошлилиги ва мустаҳкамлигига салбий таъсир этишини унутмайлик!

– Анча йиллардан буён экинла-
римизни кези келганда ҳовучимиз-
да намлаяпмиз, – деди Абдувоҳид. 
– Майлисойдан келадиган сув ёз 
бошига қадар дадилроқ келади. Ёз 
бош ланиши билан эса вазият сал-
бий томонга ўзгаради. Ғўзамизни 
эртаки қилиб парвариш қилиб олсак, 
мўлжалдаги кўсакни яратамиз. Ҳа-
рорат кўтарилганда эса, не меҳнат-
лар билан яратган кўсакларимизнинг 
анчаси қовжираб, тўкилиб кетади.

Ҳақиқатдан ҳам бир неча йил-
лардан буён биргина “Избоскан” 
массивида эмас, балки қўшни 

АНДИЖОН ВИЛОЯТИ

 Сув – ҳаёт

– дейди Избоскан туманидаги “Избоскан” массиви раҳбари Абдувоҳид Мирзақамбаров

ОРЗИЈИБ КУТДИК,
Ўтган йилда, айни саратонда айнан Абдувоҳид 
Мирзақамбаров билан фермерлар даласида 
учрашган эдик. Юзларида хомушлик ва 
хорғинлик яққол кўриниб турарди. Бир қатор 
далаларни бирга кездик. Наинки массив 
раҳбарида, биз бўлган далаларнинг эгалари  
бўлмиш фермерлар кайфиятида ҳам 
кўтаринкиликни ҳис этмадик.

Пахтаобод туманидаги қатор мас-
сивларда ҳам ҳолат шу. Икки ярим 
минг гектардан зиёд экин майдони-
да сув танқислиги мавжуд бўлиб, 
фермер хўжаликлари ва аҳоли то-
морқаларида қишлоқ хўжалиги маҳ-
сулотлари етиштириш ҳажми кескин 
пасайди. Юзага келган вазият ни 
юмшатиш йўлида кўпдан кўп чора-
лар кўрилди. Жумладан, ғўза май-
донлари қисқартирилиб, бошоқли 
экинлар экиш ҳажми оширилди. 
Негаки, Майлисойдан баҳор ва ёз 
бошида сув келиш эҳтимоли юқори 
эканлиги ҳисобга олинди. “Лўғум-

бек” насос станциясини барпо этиш 
ишлари 2018 йилнинг сентябрь ойи-
да қайтадан бошланди. “Гидроспец-
монтаж” МЧЖ жамоаси томонидан 
амалга оширилган қурилиш-монтаж 
ишлари объектни барвақт ишга ту-
ширишга замин яратди. Кеча эса 
ушбу объект давлат комиссияси 
томонидан фойдаланишга қабул 
қилинди.

Лойиҳа қиймати 51 миллиард 
сўм бўлган насос станциясида 
бешта агрегат бўлиб, икки тармоқ 
орқали 11 километр узунликдаги 
йирик диаметрли қувур орқали сув 
далаларга етиб борди. Ҳар сония-
да бир ярим метр куб сувнинг та-
биий йўқотишларсиз далаларга ва 
томорқаларга етиб бориши мазкур 
объектнинг ноёблигини айтиб туриб-
ди. Дарҳақиқат, насосга ўрнатилган 
барча технологиялар компьютер би-
лан бошқарилади ва энг муҳими, 
электр энергияси сарфи қисқаради. 

Тантанали маросимда ҳар икки 
туман ҳокимлари, қурувчилар ва 
фермерлар сўзга чиқиб, ҳудудда 
деҳқончилик маданиятини янада 
юксалтириш имконияти юзага кел-
ганлигини қувонч билан айтишди. 

Айнан сўз бораётган ҳудудга 
сув етиб бориши давомида қатор 
фермер хўжаликларида ғўзалар 
гул кўрсатганлиги ҳақидаги хуш-
хабарлар етиб келди. Фермерлар-
нинг айтишича, сув бўлса, муаммо 
бўлмайди. Суғориш давомида ҳар 
томчи сувдан оқилона фойдаланиш 
орқали ҳудуднинг олдинги мавқеини 
тиклашга имконият юзага келганли-
ги барчани қувонтирмоқда. 

Абдувоҳид Мирзақамбаров би-
лан боғланганимизда у ҳам дала 
ишлари аввалги йилларга қараганда 
кўтаринкилик билан олиб борилаёт-
ганлиги, шу туфайли ғўзалар риво-
жида илдамлик борлигини сўзлаб 
берди. Ғалла ўримини бошлаган 
фермерларнинг димоғлари янада 
чоғ. Сувсизлик шароитида яратил-
ган ҳосилнинг баракаси  баланд. 
Далалар сомондан тозаланиб, 
 такрорий экинлар экишга тайёр-
ланмоқда. Суҳбатдошларимизнинг 
айтишларига қараганда, сўнгги ўн 
йилликда такрорий экинлар экиш 
таваккалчиликка айланган эди. Энди 
эса умид бор. 

Қобилжон АСҚАРОВ,
“Qishloq hayoti” мухбири.

“Ko’chmas mulk xizmatlarini ko’rsatish 
jamiyati” МЧЖ томонидан ташкил этилган 
очиқ танлов савдоларига “Чилонзор буюм 
савдо комплекси” АЖнинг 2021 йил 2 июн-
даги 153-сонли буюртманомасига асосан, 
қурилиши режалаштирилаётган савдо 
 шахобчаларининг ижарага олиш ҳуқуқи 
қўйил моқда:  

1. “Чилонзор буюм савдо комплекси” АЖ 
ҳудудида жойлашган, савдо шахобчалар сони 
20 дона, савдо шахобчаларнинг ҳар бирининг 
майдони 33м.кв.дан иборат. Савдо шахоб-

чаcининг ҳар бирининг бошланғич баҳоси 
488 070 000 сўм.

2. “Чилонзор буюм савдо комплекси” АЖ 
ҳудудида жойлашган, савдо шахобчалар сони 
60 дона, уларнинг ҳар бирининг майдони 
30 м.кв.дан иборат, савдо шахобчаcини ҳар 
бирининг бошланғич бахоси 443 700 000 сўм.

Савдода иштирок этиш истагини билдир-
ган талабгорлардан аризалар ушбу хабар-
нома чоп этилган санадан бошлаб расмий 
иш кунлари соат 10:00 дан 16:00 гача қабул 
қилинади (13:00 дан 14:00 гача тушлик). 

Таклифларни қабул қилиш 2021 йил 9 июль 
куни соат 16:00 да тўхтатилади.

Талабгорларнинг таклифлари  2021 йил 
12 июль  куни соат 11:00 дан бошлаб кўриб 
чиқилади. Энг юқори таклифни берган талаб-
гор билан сотувчи ўртасида келишув битими 
тузилади. 

Танлов савдолари шу куни бўлиб ўтмаган 
тақдирда, такрорий савдолар  2021 йил 27 
июль, 11, 25 август, 8, 22 сентябрь кунлари 
сотилгунга қадар соат 11:00 да ўтказилади. 

Такрорий савдолар учун аризалар танлов 

ўтказилиши белгиланган кундан бир иш куни 
олдин соат 16:00 гача қабул қилинади. 

Савдода  қатнашиш учун талабгорлар 
ёпиқ конвертга солинган таклифлари ва 
 ариза билан биргаликда қуйидаги ҳужжат-
ларни тақдим этади: 

► юридик шахслар учун давлат рўйха-
тидан ўтказилганлиги тўғрисидаги гувоҳ-
номанинг нусхаси;

► жисмоний шахслар учун СТИР ва па-
спорт нусхаси.

Талабгорлар ижарага олиш ҳуқуқининг 

40 фоизидан кам бўлмаган миқдордаги сум-
мани закалат сифатида “Ko’chmas mulk 
xizmatlarini ko’rsatish jamiyati” МЧЖнинг 
ХАТБ “DAVR BANK” Олмозор филиалидаги 
х/р: 22604000205331723001, МФО: 01121, 
СТИР: 308112732 га савдода иштирок этиш 
учун ариза топширгунга қадар тўлашлари 
шарт.

Таклифи маъқул топилган талабгорга сав-
до ўтказилган кундан бошлаб 20 банк куни 
ичида сотувчи билан ижара шартномасини 
тузиш мажбурияти юклатилади.

Савдо ташкилотчиси жойлашган, савдо-
лар ўтказиладиган ва савдода иштирок этиш 
учун аризалар қабул қилинадиган манзил: 
Тошкент шаҳри, Яшнобод тумани, С.Азимов 
5-тор кўчаси,  5а-уй. Телефон: (99) 323-13-67.

Президентимизнинг “Уй-жой коммунал хизмат кўрсатиш 
тизимини бошқаришни янада такомиллаштириш чора-
тадбирлари тўғрисида”ги фармонига асосан Ўзбекистон 

Республикаси Уй-жой коммунал хизмат кўрсатиш 
вазирлиги шунингдек, вазирлик ҳузуридаги Кўп хонадонли 

уй-жой фондидан фойдаланишни назорат қилиш 
инспекцияси ташкил этилди.

Фармон талаблари асосида 
Кўп хонадонли уй-жой фондидан 
фойдаланишни назорат қилиш 
Навоий вилояти инспекцияси ва 
вилоят Уй-жой коммунал хизмат 
кўрсатиш бошқармаси ҳамкор-
лигида муайян ишлар амалга 
оширилмоқда. Узоқ йиллардан 
буён тўпланиб қолган бир қанча 
муаммо ва камчиликларни бар-
тараф этиш чоралари кўрилиб, 
ижобий ечим топишга эришилди. 
Хусусан, 2020/2021 йиллар куз-
қиш мавсумига тайёргарлик кўриш 
доирасида вилоят бўйича 327 та 
кўп қаватли уйни таъмирлаш учун  
жами 49 млрд.сўм маблағ сарф-
ланди. Ушбу маблағлар ҳисобидан 
181 та кўп қаватли уйнинг 161 кв.м 
том қисмида мукаммал ҳамда 40 
та кўп қаватли уйнинг 8,9 минг кв.м 
жорий ва 140 та уйнинг 80,9 минг 
кв.м фасад қисмида таъмирлаш 
ишлари амалга оширилди. Шу 
билан бир қаторда,  дастур дои-
расида болаларни мазмунли дам 
олишини таъминлаш мақсадида 
48 дона янгидан болалар майдон-
чалари қуриш, 55 дона мавжуд 
болалар майдончаларини таъ-
мирлаш, 658 дона ташқи ёритиш 

мосламалари ўрнатиш ҳамда 116 
та уйнинг 9,2 минг кв.м уй олди 
йўлакларига (тротуар) бетон қо-
пламаси билан қоплаш ишлари 
амалга оширилди.

2021/2022 йиллар куз-қиш 
мавсумига тайёргарлик ишлари 
ҳозирданоқ бошлаб юборилган.

Шунингдек, “Кўп квартирали 
уйларни бошқариш тўғрисида”ги 
Ўзбекистон Республикасининг 
Қонунига асосан кўп қаватли уй-
ларни бошқариш органлари ҳамда 
мулкдорлари ҳуқуқ ва мужбурият-
лари белгилаб берилганлиги айни 
муддао бўлди.

Шу ўринда айтиш жоизки, фуқа-
роларимиз яъни, кўп қаватли уйлар-
даги хонадон эгалари томонидан 
ўз уйларидаги хонадоннинг ички 
тузилмалари ва коммуникация-
ларига ўзгартириш ҳамда қўшим-
чалар киритилмасликлари устидан 
назорат олиб борилмоқда. Хусу-
сан, кўп қаватли уйларда истиқо-
мат қилувчи аҳоли томонидан кўп 
ҳолларда гувоҳи бўлганимиздек, 
уйларнинг ички тузилмаларига ўз-
бошимчалик билан ўзгартириш ки-
ритиш, қўшимча қурилмалар қуриш 
ёки коммуникация тармоқларини 

жойидан кўчириш ҳолатлари учра-
моқда ва ушбу ҳолатлар тегишли 
тартибда жазоланишини ҳеч бир-
лари ўйлаб кўрганлари йўқ. Лекин, 
қонунни билмаслик жазодан озод 
этмаслигини унутмаслик лозим. Шу 
билан бир қаторда, кўп квартира-
ли уйларни бошқариш органлари 
томонидан ўз функционал вази-
фаларини қай даражада бажара-
ётганликлари, умумфойдаланиш 
майдонларини сақлаш, уларни ўз 
вақтида таъмирлаш бўйича олиб 
борилаётган ишлар, йиғилган 
мажбурий бадал маблағларининг 
мақсадли сарфланганлиги таҳлил 
қилиб борилмоқда. Кўп квартирали 
уйларни бошқариш органларининг 
ноқонуний ҳаракатлари ёки ҳара-
катсизликлари аниқланган ҳолат-
ларда уларга нисбатан қонуний 
баҳо бериш чоралари кўрилмоқда. 
Фуқароларимиз томонидан кўп хо-
надонли уйда жойлашган ўзларига 
тегишли хонадонларнинг ички ту-
зилмасини ўзгартиришлари, фақат 
уларнинг мулкига эмас балки, кўп 
қаватли уйнинг бардошлилиги ва 
мустаҳкамлигига таъсир этишини 
унутмасликлари лозим.

Муяссарбек САФАРОВ,
Ўзбекистон Республикаси 
Уй-жой коммунал хизмат 

кўрсатиш вазирлиги ҳузуридаги 
Кўп хонадонли уй-жой фондидан 
фойдаланишни назорат қилиш 

инспекцияси 
Навоий вилояти ҳудудий 

инспекцияси инспектори.

Э³тиётсизликка
йºл ¿ºймайлик!

Маълумки , ёнғинлар асосан 
эҳтиётсизлик, носоз газ ва электр 

иситиш ускунлари ва тизимларидан 
фойдаланиш, шунингдек, болалар 

назоратсиз қолиши оқибатида келиб 
чиқади. Шу боис ҳам ёнғин хавфсизлиги 

хизмати ходимлари маҳаллалар, халқ 
таълими муассасалари, корхона ва 

ташкилотларда мунтазам тушунтириш 
ишларини олиб боришади. Бу эса 
маълум даражада ўз натижасини 
бермоқда. Шу ўринда таъкидлаб 

ўтиш жоизки, ёнғинларнинг олдини 
олиш борасидаги тушунтириш 

ишларини олиб бориш нафақат ёнғин 
хавфсизлиги хизмати ходимларининг, 

балки ҳар бир замондошимизнинг 
бурчидир. Содир бўлаётган ёнғинларга 

кўп  ҳолларда болалар сабабчи 
бўлаётганини ҳисобга олсак, ёнғин 

чиққанда бажарилиши талаб 
этиладиган тадбирларни содда тилда, 

қисқа ва лўнда тушунтириш талаб 
этилади. Бола онгида ўт балоси ҳақида 

тасаввур уйғотиш унинг иштирокида 
содир бўлиши мумкин бўлган 

нохуш ҳолатларнинг  камайишига 
ижобий таъсир кўрсатади. Бу борада 

хизмат ходимлари томонидан 
мактабгача тарбия муассаслари 

тарбияланувчилари билан ёнғин 
хавфсизлиги қоидалари, ёнғиннинг 

олдини олиш чоралари ҳақида жонли 
лавҳалар, кўргазмали қуроллар 

ёрдамида учрашувлар, суҳбатлар 
ўтказиш мақсадга мувофиқдир. Зотан, 

ёнғинни ўчиргандан кўра унинг олдини 
олган афзал.

Рафаэль ДАВЛЯЕВ,
Ўзбекистон Республикаси Президенти 

Администрацияси биносида 
ЁХТТЭ биринчи бўлинмаси ёнғин 

назорати ва профилатикаси 
бўйича инспектори, майор.

Сўнгра Лалмикор дехқончилик 
инс титутида “Дуккакли дон экинлари” 
лабораторияси мудири лавозимида 
ишлади. 1977-1982 йиллари нўхат-
нинг 4 мингдан ортиқ коллекциясини 
яратди. Бундан ташқари, интенсив 
навларни етиштириш юзасидан иш 
олиб бориб, нўхатнинг механизация-
лаштирилган ўримга мос 3 та нави-
ни яратди. Шу билан бирга 1979-81 
йиллар раҳбарият топшириғи билан 
Ливия давлати қишлоқ хўжалиги вази-
ри маслаҳатчиси сифатида фаолият 
юритиб, қишлоқ хўжалиги ривожига 
улкан ҳисса қўшди.

Жиззах вилояти Октябрь райони-
да (ҳозирги Зафаробод) Агросаноат 
уюшмасининг раиси, шу тумандаги 
“Уч қаҳрамон” совхози директори, 
Ўзбекистон Респуб ликаси “Ғалла” ил-
мий ишлаб чиқариш бирлашмасида 
бош директори лавозимларида фаол 
иш олиб борган Қурбон Эшмир заев 
раҳбарлигида буғдойнинг 13 та, ар-
панинг 6 та, полиз экинларининг 4 
та, мойли экинларнинг 3 та, нўхат-
нинг 2 та, ем-хашак экинларининг 
7 та интенсив навлари яратилди ва 
районлаштирилди.

Мустақиллигимизнинг дастлабки 
даврларида иқтидорли раҳбар бош-
чилигида янги-янги навлар, илғор 
интенсив технологиялар ишлаб 
чиқилди. Шулардан бири пахта 
орасига ғалла экиш технологияси-
дир. Бунда шудгорлашга кетадиган 
харажатларининг катта қисми иқти-
сод қилинган. Шунинг дек, пахтадан 
 кейинги ўзлаштирилмай қолган мине-
рал ўғитлар ғалла экинлари томони-
дан ўзлаштирилган, бундан ташқари 
пахтадан кейинги экиш ишлари ўз 
вақтида якунланиши кўзда тутилган. 
Шу асосда ғўза қатор ораларига экиш 
сеялкасининг янги модели яратилиб, 
ишлаб чиқаришга жорий қилинган.

1991 йилда лалмикор дехқончилик 
бўйича Марказий Осиёда биринчи 
марта Ўзбекистон республикасида 
“ИКАРДА” жамиятининг халқаро се-
минари ташкил этилиб, семинарда 
тақдим этилган маълумотлар ўта дол-
зарб бўлганлиги туфайли жамиятнинг 
минтақавий бўлими ташкил этилади 
ва “Ғалла” илмий-ишлаб чиқариш 
бирлашмаси билан мустаҳкам илмий 
алоқалар ўрнатилади.

Қишлоқ хўжалиги фанлари ном-
зоди Қурбон  Эшмирзаевнинг илмий 
ишлари нафақат Ўзбекистонда бал-

ки чет элларда ҳам дон ва дуккакли 
экинлар бўйича йирик олим сифатида 
катта қизиқиш билан ўрганилади. Бу-
гунги кунгача олимнинг 103 та илмий 
мақола ва тавсияномалари, 2 та мо-
нографияси чоп этилган. Шулардан 
20 дан ортиқ илмий мақолалари хо-
рижий журналларда чоп эттирилган.

Олим Америка, Бразилия, Канада, 
Англия, Германия, Хитой, Франция, 
Ҳиндистон ва бошқа бир қанча хори-
жий мамлакатларда ташкил этилган 
ғаллачиликни ривожлантириш муам-
моларига бағишланган илмий-амалий 
семинарларда ўзининг илмий тажри-
балари, фикрлари билан иштирок 
этиб, соҳа ривожига улкан ҳиссасини 
қўшган.

Мустақилликнинг дастлабки 
йиллари аҳолининг донга бўлган 
эҳтиёжини қондириш энг долзарб 
масала эди. Бу бўйича Қурбон Эш-
мирзаевнинг аниқ режалари бор 
эди. У “Ўзбекистон Республикаси-
нинг ўзини-ўзи дон маҳсулотлари 
билан таъминлаш концепцияси”ни 
ишлаб чиқиб, ғалла мустақиллигига 
эришишнинг иқтисодий, молиявий, 
агротехник асосларини тушунти-
риб берди. Жонкуяр мутахассис, 
узоқни кўра биладиган забардаст 
олим Қурбон Эшмирзаевнинг саъй- 
ҳаракатлари билан Ўзбекистон Рес-
публикаси қисқа муддатда ғалла 
мустақиллигига эришди.

Иқтидорли раҳбар, забардаст 
олим Ўзбекистон Республикаси Ва-
зирлар Маҳкамаси ҳузуридаги “Дон” 
инспекциясининг бошлиғи, Қишлоқ 
хўжалиги вазирлиги илмий-тадқиқот 
маркази “Ғаллачилик бўлими” бош-
лиғи лавозимларида ҳам самарали 
фаолият юритди.

Қурбон Эшмирзаевни 5 нафар 
фарзанди ҳозирда халқ хўжалиги-
нинг турли соҳаларида меҳнат қил-
моқда. Шогирдлари илмий-тадқиқот 
муассасаларида кўзга кўринган олим, 
вазирлик ва муассасаларда раҳбар, 
туман ва вилоят ҳокимлари, депутат 
ва сенаторлар сифатида фаолият 
олиб бормоқда.

Йирик олим, фан арбоби Қурбон 
Эшмирзаев бугун орамизда йўқ. Би-
роқ у кишининг Мустақил Ўзбекис-
тонимизнинг тараққиёти йўлида 
амалга оширган салмоқли ишлари 
халқимиз қалбида абадий яшайди. 
Халқ фидойи инсонларни унутмайди.

С.РАҲИМОВ

Фидойилар 
унутилмайди

Самарқанд қишлоқ хўжалиги 
институтининг агрономия 

факультетини тамомлаган Қурбон 
Эшмирзаев ишни Ўрта Осиё Лалмикор 

дехқончилик институтида (ҳозирги 
Ғаллаорол Ғаллачилик илмий-

тадқиқот институти) оддий илмий ходимликдан 
бошлади. У шу йили Россиядаги Қишлоқ хўжалиги 

институтига аспирантурага қабул қилиниб, 
1974 йилда муваффақиятли тамомлади.



Ўзбекистон – бебаҳо 
қадриятлари билан азалдан 

оламни ўзига мафтун этиб 
келган мунаввар диёр. 

Қадрият сўзи алоҳида эътибор 
ва эъзозга эга бўлган одат 

маъносини англатар экан, у 
бир халқ ичида эмас, барча 

халқлар томонидан эътироф 
этилса, олий мақом касб этади. 

Ўзбекистон заминида яшовчи 
халқларга мансуб каттаю 

кичикка бирдек салом бериш, 
кексаларни эъзозлаш, қўшнига 

ҳурмат, қариндошга оқибат, 
болапарварлик, меҳмонни 

икром этиш, дини ва 
миллатидан қатъи назар Бани 
башар авлодига унинг, аввало, 

инсон эканлиги эътиборидан 
бағрикенг муносабатда бўлиш 

каби фазилатлар асрлар 
давомида жаҳон тамаддуни 

саҳифаларига зарҳал ҳарфлар 
билан битилган.

Отанг билан онанг қалби ўтар Каъба тавофидин, 
Алар кўнглини шод этсанг бу хизмат ҳам ибодатдир

Иккинчи жаҳон урушида Ўзбекистонга 
кўчирилган каттаю кичикка кўрсатилган 
мислсиз меҳр-оқибат тилларда достон 
бўлган. Она халқимиз етимларни бағри-
га босиб, улар билан бир бурда нонини 
баҳам кўриб, минглаб инсонларнинг  ҳаёти 
ва ҳаётдаги муносиб ўрнини сақлаб, ях-
шиликнинг олий намунасини намоён қил-
гани маълум ва машҳур ҳақиқат. Етим 
сўзи араб тилидан таржима қилинганда 
“ёлғиз, ягона” деган маънони англатади. 
Бу сўз уруш йилларида Ўзбекистонда 
ўз маъносидан узоқлашди. Манбаларга 
кўра, Ўзбекистонга уруш ўчоқларидан 
кўчирилган 200 минг мурғак боланинг 
барчаси оилали, бошпанали бўлди.

Ислом дини кўрсатмаларида етим-
ларга меҳр кўрсатиш жаннатий фазилат 
сифатида эътироф этилган. Ҳадиси ша-
рифда Муҳаммад алайҳис-салом: “Мен 
ва етимга кафиллик қилувчи, яъни 
етимга ғамхўрликни ўз зиммасига 
олувчи жаннатда ёнма-ён бўламиз”, 
дея икки бармоқларини жуфтлаштириб 
кўрсатдилар. Қўлимиздаги икки бармоқ 
бир-бирига қанчалик яқин бўлса, етимни 
бағрига босувчилар ҳам оламлар сар-
вари билан жаннатда шунчалар яқин 
турар эканлар. 

Ислом динининг асрлар давомида 
башариятни эзгуликка, маърифатга 
чорлаб келаётган, йиллар давомида 
ҳаётбахш маънолари кишилар қалбидан 
ўрин олиб, тарихнинг турли мураккаб 
онларида ҳам беназир ҳамдам, дил-
ларга малҳам бўлиб, ҳазрат Алишер 

Навоий таъбирлари билан айтганда, 
турмушига рўзғор сафолигини, дунёқа-
рашига ҳидоят зиёсини олиб кираётган 
тушунчаларини диний қадриятлар деб 
атаймиз. 

Бу қадриятлар имон, эътиқод, 
 виждон, диёнат, маънавият каби ўл-
мас ва енгилмас туйғулар самараси-
дир. Бу қадриятлар олий даражадаги 
одоб-ахлоқ, билим ва маърифатнинг 
асосидир. Уларда тинчликсеварлик, 
ҳақсеварлик, инсонпарварлик, маъри-
фатпарварлик, меҳнатсеварлик ҳамда 
бунёдкорлик каби умуминсоний дея 
эътироф этилган, жаҳон тамаддуни та-
раққиётига бемисл улуш қўшган анъа-
налар ҳосиласи мужассам.

Кези келганда миллий ва диний қа-
дриятларимиз ўзаро чамбарчас боғла-
ниб кетганини, уларни бир-биридан 
ажратиш мушкуллигини таъкидлаш 
жоиз. Айниқса, кўп асрлар мобайнида 
халқимиз қалбидан чуқур жой олиб, ҳаёт 
маъносини англаш, миллий мада ният, 
турмуш тарзимиз, қадриятларимиз, 
урф-одат ва анъаналаримизни безавол 
сақлашда муқаддас динимиз қудрат-
ли омил бўлиб келаётганини алоҳида 
таъкидлаш жоиз. Зеро, инсонийлик, 
меҳр-оқибат, ҳалоллик, охиратни ўйлаб 
яшаш, яхшилик, меҳр-шафқат сингари 
халқимизга мансуб бўлган фазилатлар 
айнан ана шу заминда илдиз отади ва 
ривожланади.

Сир эмаски, қадрият масаласи ис-
ломда ибодат даражасига кўтарилган. 
Ибодатлар моҳиятида эса қадриятлар-
ни муҳофаза қилиш ётади. Масалан, 
Қуръони карим ва ҳадиси шарифларда 
ота-онага яхшилик қилиш таъкидланган. 
Бу қадрият савоби улуғ амаллардан ҳи-

собланади. Шоир таъкидлаганидек, 
“Отанг билан онанг қалби ўтар 

Каъба тавофидин, 
Алар кўнглини шод этсанг бу хиз-

мат ҳам ибодатдир”.
Исломдаги беш асоснинг моҳиятига 

эътибор қаратилса, уларнинг барчаси 
инсоният учун қадрият ҳисобланган эз-
гуликларга чорлаши маълум бўлади. 
Масалан, имоннинг энг кичик белгиси 
йўлдан кишиларга озор берадиган нар-
сани олиб ташлаш дейилади. Ислом 
асослари инсониятни фаҳш ва бузғун-
чи ишлардан қайтариши қайд этилган. 
Савоб учун очлик ва ташналикни ирода 
қилса-ю, ёмонликлардан тийилмаса, 
бундай машаққатдан ҳеч қандай ман-
фаат йўқлиги, савоб учун улуғ зиёрат-
га борса-ю аммо тилини бузуқ сўзлар, 
ўзини фисқу фужур ишлардан тийма-
са, ҳатто узоқ давом этган сафаридан 
ҳам фойда бўлмаслиги таъкидланган. 
Даромадини қирқдан бирини эҳтиёж-
манд кишиларга бераман деса-ю, бу 
даромад нопок йўллардан келган бўлса 
ёхуд нопок йўлларга сарфланса, савоб 
қиламан, деб гуноҳ ва жиноятга ботиб 
кетиши ҳақида огоҳлантирилган. Демак, 
исломда савоб ва қадрият тушунчалари 
ўзаро чамбарчас боғланган.

Ўзини имонли деб ҳисобловчи ҳар 
бир инсон атрофдагиларга фақат эзгу-
лик улашиб, кишиларга озор берадиган 
ишларнинг барчасидан ўзини тийиши 
лозим. Бу борада Алишер Навоий ин-
сониятга ибратдир. Унинг умрини буюк 
ишларга бағишлашига сабаб бўлган 
туйғу комил имон эди. Шунинг учун ҳаз-
рат: “Нақди жон чиққанда имон гавҳарин 
кўнглимға сол, Айлагил жондин жудо, 
лек этма имондин жудо”, дея муножот 

қилдилар.
Миллий ва диний қадриятларимиздан 

яна бири ҳалоллик ҳисобланади. Буюк 
бобокалонимиз Баҳоуддин Нақшбанд-
нинг “Ибодат ўн қисм бўлса, шундан 
тўққиз қисми ҳалолликни талаб қилиш, 
қолган бир қисми бошқа ибодатлардир”, 
деган ўгитлари ҳалоллик мақоми қан-
чалар юксак эканини кўрсатиб бера-
ди. Ҳалоллик ҳар томонлама покликни 
ифодалайди. Ҳалолликнинг энг муҳим 
жиҳатларидан бири ўғрилик, порахўрлик, 
фирибгарлик, давлат мулкини талон- 
тарож қилиш каби  кишилар мулкига 
тажовуз ва хиёнат қилишдан тийилиш 
саналади. Ҳалолликнинг муҳимлиги-
дан, унга олиб борувчи воситаларнинг 
барчаси, айниқса, меҳнат қилиш, касбу 
ҳунар билан шуғулланиш ҳам исломий 
қадриятлар орасида алоҳида ўрин ту-
тади. Кишилар ҳақига кўз олайтириш, 
таъмагирлик муқаддас динимизда қо-
раланади. Ҳадиси шарифда “Инсон ўз 
қўли билан ишлаб топган луқмасидан 
ширинроқ неъмат йўқ”, эканлиги таъкид-
ланган. Шунинг учун, диёримиздан ўтган 
буюк аллома ва мутафаккирлар касбу 
ҳунар билан шуғулланганлар.

Мазкур қадриятлар Янги Ўзбекис-
тонни барпо қилишда ҳаётимиз кўркига 
айланиб, Учинчи Ренессанс пойдево-
ри учун тамал тоши бўлиб хизмат қил-
моқда. Устозлар, ота-оналар, зиёлилар 
ўзаро чамбарчарс боғланиб кетган мил-
лий ва диний қадриятларимиз моҳия-
тини халқимизга, айниқса, ёш авлодга 
етказишлари бугуннинг долзарб вази-
фасидир. 

Саидафзал САИДЖАЛОЛОВ,
Ўзбекистон халқаро ислом 

академияси катта ўқитувчиси.

Бебаµо
іадриятларимизнинг
илдизлари

БАЈУВВАТ

Ёшларнинг етакчилик, ташаб-
бускорлик хусусиятларини ҳисоб-
га олиш, уларнинг фаолиятларини 
рағбатлантириш демократик ис-
лоҳотларнинг муҳим ва ўзгармас 
шартларидандир. Таълим-тарбия 
жараёнини давр билан ҳамнафас, 
ижтимоий-сиёсий муҳит билан чам-
барчас ҳолда олиб бориш, ёшларнинг 
ҳуқуқий, сиёсий онги ва маданиятини 
шакллантириш жамиятимизни турли 
хавф-хатарлар, мафкуравий тазий-
қлар, умуман мамлакатга бўладиган 
зарарли  омиллардан  ҳимоя қилувчи 
“зирҳ” вазифасини бажариб беради. 
Ёшларнинг ижтимоий институтларда 
фаоллигини оширишга фақатгина бир 
“кампания” тарзида эмас, давлат аҳа-
миятига нечоғли молик эканини ҳис 
қилган ҳолда ёндашиш лозим. 

Маълумки, собиқ иттифоқ дав-
рида ёшларни ижтимоий, айниқса, 
сиёсий институтларга жалб қилиш жа-
мият манфаатларидан келиб чиққан 

 Миллат кучи бирдамликда Билиб қўйган яхши

Ёшлар тарбиясида жамият 
институтларининг ґрни катта

ҳолда эмас, балки, маъмурий-буй-
руқбозлик тартибига асосланган, 
“Марказ”нинг манфаатларини ифода 
этган ҳолда амалга оширилар эди. 
Бундай ташкилотлардаги кузатилган 
“ватанпарварлик” ва “улуғ жамиятга 
содиқлик” туйғулари остида тузумнинг 
тазийқларидан қўрқиш ҳисси ётарди. 
Ижтимоий институтлар давлат ва жа-
миятнинг асосий қонун-қоидаларини 
ёш авлодга таълим-тарбия, ғоя ва 
мафкуралар асосида сингдириш ман-
баидир. Сиёсий институтлар эса, ана 
шу манфаатларни бир маромда тутиб 
туриш, низоларни оддийлаштириш, 
турли хусусий манфаатлар назора-
тини бир маромда амалга оширувчи 
қурилмалардир. 

Бугунги кунда ёшларни сиёсий, 
ижтимоий институтларга жалб қи-
лишнинг асосий мазмун-моҳияти 
нималардан иборат? Биринчидан, 
ёшлар мамлакатимизнинг асосий 
стратегик базаси ҳисобланади. Ик-

кинчидан, улар мамлакатимиздаги  
амалга оширилаётган ижтимоий, 
сиёсий ислоҳотларимизнинг даво-
мийлигини таъминлаб берувчи куч, 
унинг барқарорлигини бир меъёрда 
сақлаб беришнинг ҳам асосий манба-
си ҳисобланади. Учинчидан, юқорида 
кўрсатиб ўтилган стратегик манбани 
бевосита жамиятнинг мавжудлиги 
мезонлари-ижтимоий ва сиёсий 
 институтлари билан боғлаб бориш 
мамлакатдаги демократлаштириш-
нинг муҳим омили ҳамдир.

Бугун бизнинг олдимизда босиб 
ўтган йўлимизни танқидий баҳолаб, 
миллий давлатчилигимиз негизла-
рини аниқлаб, буюк маданиятимиз 
ва  бой анъаналаримиз асосларига 
қайтган ҳолда янги жамият қуриш 
имконияти туғилди. Бунда миллий 
қадриятларимиз, замон шукуҳи ва та-
мойиллари билан суғорилган жамият 
ва унда фақатгина яшаб ўтувчи эмас, 
балки унинг давомийлигини таъмин-
лаб берувчи, мустаҳкамлиги учун ўзи-
ни жавобгар деб билувчи фидойи ёш 
авлодни тарбиялаш ўта муҳим маса-
лалардандир. Ана шундагина одил 
фуқаролик жамияти қуришнинг тўла 
имкониятларига эга бўламиз. Зеро, 
миллат кучи бирдамликдадир.

Сирожиддин ЭРГАШЕВ,
Наманган вилоятидаги “Саидхон 

эшон” масжиди имом ноиби.

Бугун дунёда глобаллашув ва демократлашув жараёнлари 
авжига чиққан бир пайтда Ўзбекистон умуминсоний 

тамойилларни ўзида мужассамлаштирган, эркин ва 
фаровон жамият барпо этиш йўлида собитлик билан 

қадам ташламоқда. Бу жараённинг изчил давом 
этиши, амалга оширилаётган демократик руҳдаги 
ислоҳотларнинг мазмуни ва кафолатларидан бири 
бевосита ёш авлод саналади.

Канадалик тиббиёт ходимлари ҳар куни сут 
ва сут маҳсулотлари – қатиқ, кефир, творог еб 
туришни маслаҳат беришмоқда.

Текширувлар натижасида маълум бўлдики, бу 
маҳсулотлар саратон хасталигининг ривожланишини 
тўхтатади ва унинг олдини олади.

 3 дақиқа юриш қон босимини пасайтиради.
 5 дақиқа тоза ҳавода юриш кайфиятни 

кўтаради.
 10 дақиқа юриш, ижодий фикрлашни 

рағбатлантиради.
 Овқатдан сўнг 15 дақиқа юриш қондаги қанд 

миқдорини енгиллаштиради.
 Овқатдан сўнг 30 дақиқа юриш ортиқча 

вазндан халос қилади.
 40 дақиқа юриш кексаларда юрак 

касаллигининг олдини олади.

Сут саратоннинг олдини олади

Юриш организмга 
іандай таъсир кґрсатади?

Кейинги йилларда Ўзбекистонда халқаро туризм изчил  
суръатларда ривожланиб бормоқда. 2020 йилда БМТ 
қошидаги Бутунжаҳон туризм ташкилоти туризм ривожла-
ниши суръати бўйича Ўзбекистон дунёда тўртинчи ўринни 
эгаллаб турганини маълум қилди. Айрим манбааларда 
2017 йилдан 2018 йилгача бўлган бир йиллик даврда 
Ўзбекистонга халқаро ташрифлар сони 2,8 миллионтадан 
6,4 миллионтагача кўпайгани ҳолда 2,3 баробарга ўсгани 
эътироф этилган.

Эътироф этиш жоизки, Самарқандга келувчиларнинг 
аксарияти Қадимий Ипак йўлидаги ушбу қадимий ва 
файзли шаҳарда жойлашган тарихий ва маданий ёдгор-
ликларни томоша қилиш истагида бўлган сайёҳлардир.  
Самарқандда бўлган ҳар бир инсон қадим файласуфлари 
ва шоирларининг ушбу кентга “Шарқ мусулмон оламининг 
бебаҳо дурдонаси”, дея таъриф беришгани сабабини 
англаб етгандек бўлади. Ажойиб ва улуғвор меъморий 
ёдгорликлар билан бир қаторда қадимий ва навқирон 
Самарқандда халқ ҳунармандчилигининг ўнлаб дурдо-
на турлари, жумладан, каштачилик, ёғоч ўймакорлиги, 
мисгарлик, наққошлик, кулолчиликка хос анъаналар яхши 
сақланган. Шаҳар Бутунжаҳон маданий мероси таснифида 
“Самарқанд – маданиятлар кесишган шаҳар” таърифи 
билан қайд этилган ва шубҳасизки, у бу номни  тарихий 
ўтмишда қадимий Хитой ва Ғарб ўртасидаги Буюк Ипак 
йўлининг марказий шаҳари мақомини эгаллаган пайтдан 
буён муносиб тарзда сақлаб келмоқда. Самарқанд сайёҳ-
лар учун алоҳида жозибадорликка эгалигидан ташқа-
ри мамлакат пойтахти Тошкентни яна иккита тарихий 
шаҳарлар ҳисобланмиш Хива ва Бухоро билан боғловчи 
транспорт тугуни сифатида ҳам аҳамиятлидир. Шунингдек, 
келаси йилда  Шанхай ҳамкорлик ташкилотининг навбат-
даги саммитига айнан Самарқанд мезбонлик қилиши 
кутилмоқда ва шу сабали шаҳарга ташриф буюрувчилар 
сони янада кўпайиши аниқ.

Ўтган асрнинг 1967 йилида қурилган Самарқанд аэ-
ропортининг эски биноси замонавий халқаро стандарт-
ларга жавоб беролмай қолгани боис ва шаҳарга ташриф 
буюрувчилар сони тобора ортиб бораётган бир шароитда 
уларга муносиб хизмат кўрсатилишини таъминлаш учун 
2018 йилнинг ноябрда ойида Самарқанд халқаро аэро-
портини қайтадан режалаштириш тўғрисида қарор қабул 
қилинган эди. Президентимизнинг 2019 йил июл ойидаги 
ташрифидан сўнг ушбу лойиҳа кўлами янада кенгай-
тирилди. Табиийки, Самарқандда замонавий сайёҳлик 
марказини, жумладан, янги аэропортни, меҳмонхоналар, 
конференц-заллар, мавзули хиёбонлр ва бошқа кўнги-
лочар масканларни ўз ичига олган сайёҳлик марказини 
яратиш эҳтиёжи юзага келди.

Аэропорт реконструкцияси халқаро терминални мо-
дернизациялаш, яна бир замонавий терминални, янги 
учиш-қўниш йўлакчасини бунёд этиш ҳамда радиоло-
кация тизимларини  янгилашни ўз ичига олади.  Лойи-
ҳада, шунингдек, самолётлар учун 24 та қўноқ жойи ва 
700 ўринли енгил автомобиллар тўхташ жойи қурилиши 
назарда тутилган.  Бугунги кунга келиб умумий иш ҳа-
жмининг 80 фоизи бажариб бўлинди. Эндиликда аэро-
портнинг ўтказувчанлик қобилиятини соатига 350 тадан 
1000 тагача ошириш ҳисобига кутилаётган пассажирлар 
оқимини йилига 460 000 тадан 2 миллионтагача, доимий 
тартибдаги рейслар сонини эса ҳафтасига 40 тадан 120 
тагача етказиш имконияти яратилади. Ушбу лойиҳанинг 
жорий йил сентябр ойида якунланиши мақсад қилинган.

Эндиликда Самарқандга ташриф буюрувчиларни Мир-
зо Улуғбекнинг 1444 йилда ёзилган “Зижжи жадиди Кўра-
гоний” асарига муқояса сифатида очиқ китоб кўринишида 
бунёд этилган ажойиб терминал қарши олади.  Ўз даврида 
бу китоб 1018 та юлдузнинг жойлашуви ҳақида маълумот 
берувчи энг мукаммал асар сифатида дунё фалакиётшу-
нослиги илмининг энг муҳим ва  илғор ҳужжати ҳисоб-
ланган. Қадимий лотин тилига таржима қилинган ушбу 
асардан Европанинг барча обсерваторияларида асосий 
адабиёт сифатида фойдаланилган. Терминалнинг том 
қисмида баъзи юлдузлар туркуми тасвири туширилган 
юлдузли осмон кўриниши акс эттирилади, осмондан қа-
раганда, айниқса, тунги осмонда бу кўриниш жуда ажойиб 
ва улуғвор манзара касб этади.

Аэропортлар нафақат ташриф буюрувчилар қаршисида 
очилувчи эшиклар, балки даромадлар манбаи қолаверса, 
қулай ва замонавийлиги билан барча саёҳатчиларга умид 
ва саргузаштлар завқини бахш этувчи манзил ҳамдир.  Биз 
Самарқанддаги янги Халқаро аэропорт халқимизнинг узоқ 
йиллар давомидаги фахри ва ифтихорига айланишига 
умид қиламиз.

Самаріанд халіаро 
аэропорти ва

сайёµлик маркази
халқимизнинг фахри ва ифтихорига 

айланувчи маскан бўлади

Рустам ҲАЙДАРОВ,
“Enter Engineering” бош директорининг саноат ва 
фуқаролик объектлари қурилиши бўйича ўринбосари.

Очиқ китоб кўринишидаги ажойиб терминал
Сайёҳларда катта таассурот қолдиради


